
Aqrar sığorta kəndi itkilərdən qoruyur

Xortdanın İrəvandan  
“cəhənnəm məktubları”

Xəzər Azərbaycanı dünyaya 
birləşdirən su yoludur

Uzun illərdir ki, iyun ayının 25-i bütün dünyada Beynəlxalq Dənizçilər Günü kimi qeyd olunur. Dənizçi 
peşəsinə verilən yüksək dəyərin göstəricisi olan bu əlamətdar hadisə ölkəmizdə də diqqətdən kənarda 
qalmayıb. Belə ki, Prezident İlham Əliyevin 2014-cü il 19 iyun tarixli Sərəncamı ilə Azərbaycanda “Də-
nizçi Günü” peşə bayramı təsis olunub. Həyatını çətin və şərəfli peşəyə həsr etmiş dənizçilər əvvəlki 
illərdə olduğu kimi, budəfəki peşə bayramlarını da ruh yüksəkliyi, uğurlu göstəricilərlə qeyd edirlər. 

Avropa – Qafqaz – Asiya nəqliyyat dəhlizində 
bağlayıcı rolunu oynayan Azərbaycan Xəzər Də-
niz Gəmiçiliyi Transxəzər istiqamətində yüklərin 
və sərnişinlərin daşınması ilə eyni zamanda, də-
nizdə həyata keçirilən neft və qaz əməliyyatlarına 
müvafiq nəqliyyat xidmətləri göstərir. Bütövlükdə 

isə, Azərbaycanda gəmiçiliyin inkişafı neft səna-
yesinin yaranması və tərəqqisi ilə sıx bağlıdır. 
Daha doğrusu, 1�� yaşı olan Azərbaycan dəniz 
nəqliyyatının zəngin və möhtəşəm tarixinin baş-
lanğıcı X,X əsrdə Bakıda neft sənayesinin sürətli 
inkişaf dövrünə təsadüf edir. Belə ki, həmin illərdə 

neft və neft məhsullarının daşınması üçün yeni 
üzən vasitələr tələb olunurdu. Təsadüfi deyil ki, 
dünyada ilk neftdaşıyan “Aleksandr” barjı məhz 
1�73-cü ildə Xəzərdə istismar olunub. Dünya 
üzrə istehsal olunmuş ilk tanker – “Zərdüşt” də 
(1�7�-ci il) Xəzərdə səfərlər edib. Bundan əlavə, 
ilk daxiliyanma mühərrikli “Vandal” (1903-cü il), ilk 
reversivli iki mühərriklə çalışan “Delo” (190�-ci il) 
gəmilərində üzmək şərəfinə də Xəzər dənizçiləri 
nail olublar. 

�ardÕ ��Fu səKifədə�

Pusqudan açılan atəşin 
kölgəsində gizlənənlər 

Son vaxtlar şərti sərhəddə atəşkəsin 
pozulması bəzi ehtimallara yol açır 

Bəs, Ermənistan tərəfinin sülh danışıqla-
rının indiki yekun mərhələsində atəşkəs 
rejimini pozması, Azərbaycan Ordusunu 
təxribata sövq etmək cəhdləri nədən xəbər 
verir? Tərəflərin sülhə bu qədər yaxın-
laşdığı indiki məqamda münasibətlərin 
yenidən tarıma çəkilməsi, bölgənin hərbi 
qarşıdurma meydanına çevrilməsi kimlərə 
sərf edir?  Qeyd edək ki, Ermənistan silahlı 
qüvvələri tərəfindən son günlərdə atəşkəs 
rejimi mütəmadi olaraq pozulur.

İnanmaq çətindir, amma İrəvanın son davra-
nışları hadisələrin xoşagəlməz məcrada inkişafa 
meyillənməsi təəssüratını yaradır. Görünən odur 
ki, Ermənistan hakimiyyəti yaxın qonşuları ilə sül-
hün və faydalı əməkdaşlığın yollarını axtarmaq 
əvəzinə, səmərəsiz və özü üçün təhlükəli “hər-
bi ssenarilər” üzərində düşünmək riskinə gedir. 
İrəvanın özünə Qərbdə etibarlı tərəfdaşlar tap-
maq, müasir hücum silahları əldə etmək, hətta 
ənənəvi partnyorlarından fərqli ölkələrlə şübhəli 
sövdələşmələrə baş vurmaq cəhdləri hələ də da-
vam edir. Əgər sözdə bir şeyi deyib, arxada fərqli 
hərəkətlər edən Paşinyan iqtidarı bu siyasi kursu 
davam etdirərsə, onda onu qarşıda indi üzləşdiyi 
problemlərdən daha böyük “sürprizlər” gözləyir. 

Bu gün Cənubi Qafqaz uğrunda davam edən 
hərbi-siyasi çarpışmaların fonunda Moskva ilə 
açıq qarşıdurma yolunu seçən İrəvanın sarsıdıcı 
zərbəni hansı cinahdan alacağı özü üçün də tap-
maca olaraq qalmaqdadır. Onun uğursuzluğa dü-
çar bu “çoxstullu siyasi oyun”una Cənubi Qafqa-
zın digər ölkələrini də cəlb etmək kimi məkrli 
planı da iti gözlərdən yayınmır. Əsl oyunun dün-
yanın “böyük gücləri” arasında getdiyini anlamaq 
istəməyən Hayastan başbilənləri son nəticədə 
ilk qurbanlardan birinin məhz ermənilərin özlə-
rinin olacağı perspektivini də unutmamalıdırlar. 
Siyasi təlatüm və mülki qarşıdurma vəziyyətinə 
çatdırılmış erməni cəmiyyətinin az sonra yenidən 
Moskvaya üz tutacağını da istisna etmək olmaz. 
Çünki yalanları səbəbindən hamı tərəfindən tərk 
ediləcək Ermənistanın, yüz il əvvəl olduğu kimi,  
son pənahgahını yenə şimalda axtaracağı heç 
kəsi təəccübləndirməməlidir. 

(ardı 4-cü səhifədə)

Hayları “Sezar” da xilas edə bilməyəcək
øyunun ��-Gə 3ar൴V Yə ørəYan araVınGa 

³6ezar´ |züyer൴yən art൴ller൴ya qur÷ularının 
alqı-VatqıVına Ga൴r ൴mzalanmış Vaz൴ş Kəm (r-
mən൴VtanGa, Kəm Gə $zərbaycanGa c൴GG൴ mü-
zaN൴rə Rlunur� 4eyG eGəN N൴, Vaz൴şə +ayaVtanın 
müGaI൴ə naz൴r൴ 6uren 3aS൴Nyan Yə Rnun Iran-
Vız KəmNarı 6ebaVtyan /eNRrnu ൴mza atıblar� 
6ənəGə əVaVən (rmən൴Vtan qarşıGaNı �5 ay ər-
z൴nGə �� əGəG ³6ezar´ Kaub൴tVaVı almalıGır�

Ancaq hərbi ekspertlər bu alqı-satqının uğursuz 
olması qənaətindədirlər. Onlar bu fikirdədirlər ki, sa-
zişin imzalanması zamanı bir sıra yerli xüsusiyyətlər 
nəzərə alınmayıb. Ümumi fikir bundan ibarətdir ki, 
Ermənistanın Fransadan “Sezar” silahlarını alması 
o qədər də uğurlu addım deyil. Belə ki, bu qurğular 
kifayət qədər böyükdür və çəkisi də ağırdır. Nəhəng 
ölçülərinə görə, “Sezar” dağlıq və yolsuzluq şəraitlər-
də kifayət qədər zəif manevr imkanları nümayiş etdi-
rir. Bundan başqa, “Sezar” qurğuları məhdud sayda, 
cəmi 1� ədəd sursat dəstinə malikdir. Bu, ona intensiv 
döyüş şəraitində üç dəqiqə sursat atmağa imkan verir. 

“Sezar”ların istifadə etdiyi mərmilər 155 mm-lik NATO 
kalibrlidir. Ermənistanda isə bir dənə də olsun bu ölçü-
də mərmi yoxdur. Bu mərmiləri istehsal edən şirkətlər 
isə hazırda Rusiya–Ukrayna müharibəsi ilə əlaqədar 

intensiv sifarişlər alır. Yəni Ermənistan üçün yaxın za-
manda mərmi istehsal edə bilməyəcəklər.

�ardÕ ��F� səKifədə�

Paşinyanın  
“yaşam ideologiyası”

Naxçıvanda çalınan “Qərbi 
Azərbaycana qayıdış” zəngi

Dağıstanda ikiqat 
terror aksiyası

Xəzər sahilində 
mənəvi xəzinə

Baykal –  
ən dərin göl 

Xəzər Azərbaycanı dünyaya 
birləşdirən su yoludur

(əvvəli 1-ci səhifədə)

Azərbaycan Dəniz Gəmiçiliyinin əsa-
sı isə 1�5�-ci il mayın 21-də “Qafqaz və 
Merkuri” Səhmdar Cəmiyyətinin yaradıl-
ması ilə qoyulub. Donanmanın genişlən-
məsinin gəmi təmiri bazasının yaradılma-
sını zərurətə çevirdiyindən 1���-cı ildə 
“Qafqaz və Merkuri” Səhmdar Cəmiy-
yətinin Bakıda mexaniki zavodunun bü-
növrəsi qoyulub. Sonrakı illərdə dənizlə 
daşınan yüklərin həcmi artdıqca Xəzər 
dənizinin sahillərində limanların da sayı 
çoxalıb, yeni körpülər inşa edilib, anbar-
lar tikilib, kranlar qurulub. 

İllər ötdükcə gəmiçiliyin donanması 
ölkədə və xaricdə inşa edilmiş yeni tip-
li su nəqliyyatı vasitələri ilə zənginləşib. 
Xəzər dənizi ilə daşınan yüklərin atması 
ilə əlaqədar olaraq dənizçilərinin ixtiya-
rına “çay-dəniz” tipli tankerlər, pambıq, 
taxta-şalban və s. daşıyan gəmilər veri-
lib. 19�2-ci ildə Xəzər Dəniz Nəqliyyatı 
Layihə-Axtarış Elmi-Tədqiqat İnstitutu 
mütəxəssislərinin layihəsi əsasında Av-
ropada ən böyük infrastruktur sayılan 
Bakı–Türkmənbaşı gəmi-bərə keçidi işə 
salınıb. 19�0-cı ildən etibarən Azərbay-
can Dəniz Gəmiçiliyinə məxsus gəmilər 
Volqa–Balt kanalı vasitəsilə dünya sula-
rına çıxmağa başlayıb.

Hazırda Azərbaycan dənizçiliyinin 
vacib sahələrindən sayılan Xəzər Dəniz 
Neft Donanmasının da 75 ildən artıq bir 
dövrü əhatə edən tarixi şanlı səhifələr-
lə zəngindir. Xatırladaq ki, donanmanın 
əsası SSRİ Nazirlər Sovetinin 31 oktyabr 
1949-cu il tarixli “Xəzərdə dəniz neft is-
tehsalının inkişafı haqqında” sərəncamı-
na əsasən “Azərneft” Birliyi, onun tərki-
bində isə SSRİ Neft Sənayesi Nazirliyinin 
4 noyabr 1949-cu il tarixli əmrinə əsasən 
“Üzən vasitələr” idarəsnin yaradılması 
ilə qoyulub. Həmin dövrdə “Artyomneft” 
və “Stalinneft” dəniz qazma trestlərinin 
üzmə vasitələri yeni yaradılmış idarənin 
tərkibinə verilib. Bunlar əsas etibarilə 
“Transportnik”, “Qəbələ”, “BMK-90” tipli 
kiçik həcmli katerlər, özühərəkətetməyən 
20 tonluq üzən kranlar və barjlar idi. 
SSRİ Neft Sənayesi Nazirliyinin 22 yan-
var 1953-cü il tarixli əmri ilə “Üzən va-
sitələr” idarəsi “Xəzərdənizneftdonanma” 
idarəsinə çevrilib. 

Azərbaycanda dəniz nəqliyyatının 
bugünkü uğurlu inkişafı isə ulu öndər 
Heydər Əliyevin adı ilə bağlıdır. Dövlət 
quruculuğu sahəsində təkrarolunmaz is-
tedada malik Ümummilli lider iqtisadiyya-
tımızın strateji cəhətdən mühüm sahələ-
rindən biri olan dəniz nəqliyyatının inkişaf 
etdirilməsi istiqamətində misilsiz xidmət-
lər göstərib. Belə ki, SSRİ dağıldığı za-
man bəzi müttəfiq respublikaların do-
nanmaları böyük çətinliklərlə üzləşsə də, 
Azərbaycanda bu sahə Heydər  Əliyevin 
qətiyyəti sayəsində qorunub saxlanılıb. 
Ötən müddətdə ölkəmizin dəniz nəqliy-
yatı sektorunda əsaslı islahatlar həya-
ta keçirilib. Müstəqilliyimizin ilk illərində 
Azərbaycanda böyük neft layihələrinin, 
o cümlədən “Əsrin müqaviləsi”nin uğurla 
icrası, Xəzər dənizində dünya səviyyəli 
infrastruktur obyektlərinin yaradılması 
məhz ümummilli lider Heydər Əliyevin 
uzaqgörən siyasəti sayəsində mümkün 
olub.

Ulu öndərin Azərbaycanda dəniz 
nəqliyyatının inkişafı istiqamətində hə-
yata keçirdiyi tədbirlər, ölkə iqtisadiy-
yatının bu vacib sahəsinə göstərdiyi 
diqqət və qayğı hazırda Prezident İlham 
Əliyev tərəfindən uğurla davam etdirilir. 
Respublikamızda iqtisadiyyatın bütün 
sahələri ilə yanaşı, dəniz nəqliyyatının 
da sürətli inkişafı, bu sahədə təhlükəsizli-
yin artırılması və dəniz mühitinin qorunub 
saxlanması, eləcə də dövlətimizin tranzit 
nəqliyyat dəhlizlərinin formalaşmasın-
da fəal iştirakı Prezident İlham Əliyevin 
gərgin əməyinin nəticəsidir. Məhz dövlə-
timizin başçısının tapşırıq və tövsiyələri 
əsasında ötən müddətdə Azərbaycanın 
dəniz nəqliyyatı ilə yük daşımalarında 
rəqabətədavamlı, təhlükəsiz və çevik sis-
tem yaradılıb, bu məqsədlə müasir dəniz 
limanları, Bakı Gəmiqayırma Zavodu 
inşa edilib, gəmi təmiri müəssisələrinin 
işi daha da təkmilləşdirilib.

Ölkəmizin dəniz nəqliyyatının şanlı 
ənənələrini uğurla davam etdirən “Azər-
baycan Xəzər Dəniz Gəmiçiliyi” Qapalı 
Səhmdar Cəmiyyəti (ASCO) Azərbaycan 
Respublikası Prezidentinin “Azərbaycan 
Xəzər Dəniz Gəmiçiliyi” Qapalı Səhmdar 
Cəmiyyətinin yaradılması haqqında 22 
oktyabr 2013-cü il tarixli və “Azərbaycan 

Xəzər Dəniz Gəmiçiliyi” Qapalı Səhmdar 
Cəmiyyətinin fəaliyyətinin təşkili haqqın-
da 10 yanvar 2014-cü il tarixli sərəncam-
larına əsasən, ölkədə mövcud olan iki 
böyük donanmanın – Azərbaycan Dövlət 
Xəzər Dəniz Gəmiçiliyi və Azərbaycan 
Respublikası Dövlət Neft Şirkətinin Xəzər 
Dəniz Neft Donanmasının birləşdirilərək 
yenidən təşkil olunması yolu ilə yaradılıb.

Qurumun tərkibinə nəqliyyat donan-
ması ilə yanaşı, ixtisaslaşdırılmış do-
nanma və gəmi təmiri zavodları daxildir. 
Nəqliyyat donanmasının balansında 52 
gəmi, o cümlədən 21 tanker, 13 gə-
mi-bərə, 14 universal quru yük gəmisi, 
2 Ro-Ro tipli gəmi, 2 Ro-Pax tipli gəmi 
var. İxtisaslaşdırılmış donanma isə 192 
gəmidən, o cümlədən 20 kran, 20 təchi-
zat-yedək, 23 sərnişin, 2 borudüzən, 5 
yanğınsöndürən, 5 mühəndis-geoloji, 9 
dalğıc, 10� xidməti və köməkçi gəmidən 
ibarətdir.

Hazırda respublikamızda fəaliyyət 
göstərən dənizçilik şirkətlərində, liman-
larda, gəmi təmiri və inşası müəssisələ-
rində, habelə dənizçilərin hazırlanmasını 
həyata keçirən tədris müəssisələrində, 
ümumilikdə, 20 min nəfərdən çox dəniz-
çi çalışır. Hər il peşə bayramı ərəfəsində 
onların əməyi dövlət tərəfindən lazımınca 
qiymətləndirilir, Prezident İlham Əliyevin 
müvafiq sərəncamları ilə Azərbaycan-
da dəniz nəqliyyatının inkişafında xid-
mətlərinə görə bir qrup dənizçi “Əmək-
dar mühəndis” fəxri adına layiq görülür, 
“Tərəqqi” medalı ilə təltif edilir. 

Dövlətin hərtərəfli diqqət və qayğısı 
ilə əhatə olunmuş dəniz nəqliyyatı işçiləri 
də qarşıya qoyulan vəzifələri yerinə yetir-
mək üçün Xəzərdə və kənar hövzələrdə 
rəqabətədavamlı və beynəlxalq stan-
dartlara uyğun dəniz xidmətləri göstərən 
nüfuzlu və çevik gəmiçilik şirkəti qurmaq, 
kommersiya baxımından səmərəli fəa-
liyyəti təmin etmək, Azərbaycanın bey-
nəlxalq nəqliyyat və logistika mərkəzinə 
çevrilməsinə əhəmiyyətli töhfə vermək, 
eləcə də gəmiçilik sahəsində yüksəkixti-
saslı yerli kadrların formalaşmasına nail 
olmaq əzmindədirlər. 

MirEa÷Õr YAQ8BZADƏ  
XQ

2� İyun Azərbaycan 'ənizçilərinin Peşə Bayramı *ünüdür
Ölkəmizdə torpaq ehtiyatlarının sıradan çıxmasının qarşısının alınması çox 
əhəmiyyətlidir. Çünki kənd təsərrüfatı üçün yararlı torpaq sahələrinin yox ol-
ması gələcəkdə əhalinin ərzaqla təminatında ciddi problemlər yarada bilər. Mü-
sahibimiz AMEA Coğrafiya İnstitutunun şöbə müdri, aqrar elmlər üzrə fəlsəfə 
doktoru, dosent İsmayıl Quliyevdir:

– Azərbaycanın əhalisi 10 milyon 
nəfəri ötüb. Torpaq sahəmiz isə �,� mil-
yon hektardır. Onun əkinə yararlı sahə-
si struktur dəyişikliyi səbəbindən azalır. 
Buna əhalinin artması, tikinti sahələrinin, 
infrastrukturun genişlənməsi, sənayenin 
inkişafı təsir edir. İkincisi, qlobal miq-
yasda baş verən səhralaşma prosesləri 
torpaqların ümumi münbitliyinə təsir edir, 
torpaq əmələgəlmə prosesini pozur, bi-
oloji və iqtisadi məhsuldarlığı azaldır. 
Beləliklə, əhalinin sayı artsa da, münbit 
torpaq sahələri azalır. Nəticədə, istehsal 
ilə istehlak arasında balans pozulur. Yəni 
istehsal azalır, təlabat isə artır. Bu sahə-

də ölkəmizdə ən ağır vəziyyət Abşeron 
yarımadasında yaranıb.

± Abşeron yarımadasının başlıca 
problemlərindən biri torpaqların çirk-
lənməsi ilə bağlıdır. Bunun əsas sə-
bəbləri hansılardır"

– Ölkə əhalisinin təqribən 40, səna-
ye potensialının isə 70-�0 faizi Abşeron 
yarımadasında cəmləşib. Ekoloji prob-
lemlərin əksər hissəsi bu ərazidə möv-
cuddur. Onlardan biri də torpaqların çirk-
lənməsidir. Yarımadada hasilatın uzun 
müddət bəsit texnika və texnologiyalarla 
aparılması, qazma, istismar və təmir za-
manı baş verən çoxsaylı qəzalar, açıq 
neft, qaz, su fontanları nəticəsində mə-
dən əraziləri həddən artıq çirklənməyə 
məruz qalıb, süni gölməçələrin sayı artıb 
və mövcud göllərin sahəsi xeyli geniş-
lənib. Bunun nəticəsidir ki, Azərbaycan 
müstəqillik qazananda bizə 33 min hek-
tardan artıq yararsız, o cümlədən 10 min 
hektar neftlə çiriklənmiş torpaqlar miras 
qalıb. Bax, bu torpaqlar 1,5–2 metr qa-
lınlığında neft tullantıları ilə çiriklənmişdi. 

Halbuki həmin torpaq sahələri istifa-
də üçün yararlı olsa idi, paytaxtın ərzaq 
məhsulları ilə təminatında önəmli rol oy-
naya bilərdi. Unutmayaq ki, hazırda Ab-
şeron yarımadasında təqribən 3 milyon 
əhali yaşayır. 

Abşeronun neft və neft məhsulları 
ilə ən çox çirklənmiş torpaq sahələri isə 
Qaradağ, Binəqədi, Sabunçu, Suraxanı, 
Əzizbəyov və Səbail rayonlarının ərazilə-
ridir. Yarımadada ɟkoloji problemləri ya-
radan əsas səbəblərdən biri də uzun illər 
neft-qaz hasilatı və qazma işləri zamanı 
torpaqların lay suları ilə çirkləndirilməsi, 
lay sularının idarə olunmaması səbə-
bindən neftlə çirklənmiş süni göllərin və 

gölməçələrin əmələ gəlməsidir. Nəticədə 
tullantı suları ilə birlikdə su hövzələrinə 
neft məhsulları, sulfat birləşmələri, xlo-
rid duzları, səthi aktiv maddələr, fenol və 
müxtəlif ağır metallar atılıb. 

± Belə aydın olur ki, Abşeron ya-
rımadasında torpaqların çirklənməsi 
texnogen təsirin nəticəsində yaranır. 
Bəs torpaqların sıradan çıxmasında 
başqa səbəblər də varmı"

– Bəli, düz qeyd etdiniz. Bu çirk-
lənmələr texnogen təsirin nəticəsində 
yaranır. İstər-istəməz elmi-texniki inki-
şaf nəticəsində torpaqlar çiriklənməyə 
məruz qalır. Yuxarıda qeyd etdiyim sə-
bəblər tam deyil. Məsələn, bura həm də 
küləkli ərazidir. İkinci bir tərəfdən ərazidə 
torpaqların şoranlaşması gedir. Külək 
istər-istəməz torpağın kiçik hissəciklərini 
bir yerdən başqa yerə daşıyır. Beləliklə, 
külək şoranlaşmış ərazilərdən həmin 
fraksiyaları başqa bir əraziyə yığır. Nəti-
cədə həmin ərazidə də torpaq şoranlaş-
maya məruz qalır. 

Bundan başqa, Abşeron yarımadada 
torpaqları atmosfer çöküntüləri də sıra-
dan çıxarır. Yuxarıda qeyd etdiyimiz kimi, 
ölkə sənayesinin �0 faizə yaxını Abşeron 
yarımadasında yerləşir. Müəssisələrdən 
tüstü ilə zərərli qazlar, tullantılar hava-
ya buraxılır. Sonra isə bu maddəllər at-
mosferdən torpağa çökür. Bildiyiniz kimi 
Abşeron yarımadası avtomobillərlə də 
olduqca yüklənib. Məsələn, 2024-cü 
ilin əvvəlinə aid olan məlumata əsasən, 

Azərbaycanda 1 milyon 73� min 940 
ədəd avtomobil var. Onun da 70 faizdən 
çoxu paytaxtda istifadə edilir. Ona görə 
də, avtomobilləri işlədərkən atmoosferə 
atılan tullantılar, xüsusilə də bir sıra ele-
mentlər, ağır metallar yol kənarında tor-
paqları çirikləndirir, istifadəyə yararsız 
vəziyyətə salır.

Çirklənmə prosesi elə bir prosesdir 
ki, bəzən yağıntı və müəyyən suvarma 
vasitəsilə qrunt sularına keçir, onları da 
çirkləndirir. Ona görə də, insanlar bu eko-
loji məsələlərə qayğı ilə yanaşmalıdır ki, 
gələcəkdə fəlakətə gətirib çıxarmasın. 

± İsmayıl müəllim, Abşeron yarım-

adasında torpağın münbitliyini artır-
maq məqsədilə Şamaxı, Cəlilabad və 
digər rayonlardan bura qara torpaq 
gətirilir. Bəzən də neftlə çirklənmiş 
əraziyə torpaq töküb ağac əkirlər. Bu 
nə dərəcədə səmərəlidir"

– Rekultivasiyaya (torpaqların məh-
suldarlığını bərpa etmək) üçün kompleks 
tədbirlər gərək dəqiq aparılsın. Bəzən 
görürsən ki, neftlə çirklənmiş əraziyə tor-
paq töküb yaşıllıq salırlar. Əvvəlcə ağac-
lar normal bitir, amma onun kökü neftlə 
çirklənmiş qata çatanda inkişaf dayanır 
və qurumağa başlayır. Ona görə də, çirk-
lənmiş qat tam götürülməli, bundan son-
ra düzgün qaydada torpaq tökülməlidir. 

Bu qayda texniki rekultivasiya adlanır 
və bundan sonra biologi rekultivasiyaya, 
yəni bitkilərin əkilməsi həyata keçirilməli-
dir. Hər bitkini də əkmək olmaz. Abşeron 
yarımadası yarımmsəhra, hətta səhra 
şəraitindədir. Ona görə də, buranın iq-
liminə uyğun bitkilərin əkilməsi məqsə-
dəuyğundur. Badam, zeytun, üzüm və 
əncir kimi ağaclar buranın iqlim şəraitinə 
uyğulaşan bitkilərdir. 

Abşeron yarımadasında yaşayan 
insanlar bəzən ölkəmizin digər region-
larından həyətyanı sahələrinə torpaq 
gətirirlər. Məlumdur ki, meşə zonasının 
torpağı Abşeron yarımadasında inkişaf 
edə bilməyəcək, ölü vəziyyətdə qalacaq. 
Bir müddət keçəndən sonra (10-15 il) 
tamamilə yararsız vəziyyətə düşəcək və 
boz səhra torpaqlarına çevriləcək. Tor-
paqəmələ gəlmə prosesi dayanacaq. 

Burada bir yol var, insan gərək təsər-
rüfat fəaliyyətini düzgün istiqamətləndir-
sin. Unutmayaq ki, hər bir zonanın özünə 
məxsus torpağı və həmin zonanın iqli-
minə, relyefinə uyğun da bitkiləri var.

±İsmayıl müəllim, yuxarıda qeyd 
etdiyiniz problemin həlli istiqamətində 
nə kimi işlər görülür"

– Abşeron yarımadasının ekoloji 
problemi vaxtında həll olunmalıdır. Əks 
halda bizi gələcəkdə böyük təhlükə göz-
ləyir. Vaxtında tədbirlər görülməlidir, gö-
rülür də. Bakı Buxtasının, Bibi Heybət zo-
nasının, H.Əliyev adına Beynəlxalq Hava 
Limanının ətrafının, Abşeron yarımada-
sının göllərinin, neftlə çirklənmiş torpaq-
ların, lay suları altında qalmış sahələrin 
və digər istehsal tullantıları ilə çirklənmiş 
ərazilərin ekoloji vəziyyətinin yaxşılaşdı-
rılması, bərk məişət tullantılarının idarə 
olunması istiqamətində tədbirlər həyata 
keçirilib və bu sahədə lazımı işlər davam 
etdirilir. 

Sumqayıt şəhərinin ətraf mühitinin 
ciddi çirklənməsinə səbəb olan 5� min 
422 kubmetr civə tərkibli toksiki tullantılar 
Təhlükəli tullantılar poliqonuna daşına-
raq zərərsizləşdirilib.

“Magistral avtomobil yollarının müha-
fizə zolaqlarının yaşıllaşdırılması haqqın-
da” və “Bakı şəhərinin yaşıllaşdırılması 
sahəsində əlavə tədbirlər haqqında” 
sərəncamların icrası ilə əlaqədar olaraq 
yolların estetik görünüşünün yaxşılaşdı-
rılması və mühafizə zolaqlarının eroziya-
dan mühafizəsi məqsədilə Ələt–Hacıqa-
bul istiqamətində magistral yolu ətrafında 
ağac-kollar əkilib. Oxşar nəticələr Bakı-
nın Heydər Əliyev Hava Limanı ilə birləş-
dirən yollarda da əldə edilib. 

Azərbaycan Respublikası Prezidenti 
İlham Əliyevin Bakı və onun ətrafında 
ağacın əkilməsi barədə təşəbbüsü ilə 
əlaqədar genişmiqyaslı işlər aparılıb. 
Bayıl yamacı– 20-ci sahə arası, Zığ gölü 
– Heydər Əliyev Limanı arası ərazilərin, 
Zığ gölü və ətrafının, həmçinin Səngəçal 
ətrafının yaşıllaşdırılması layihələri həya-
ta keçirilib. 

Xüsusilə də Abşeron yarımadasının 
şimal və şərq hissələrində, Qala, Hövsan 
və Dübəndi yaşayış məntəqələri yaxınlı-
ğında zeytun, püstə-badam plantasiyala-
rı salınıb. Hazırda bu bağlar bol məhsul 
verir. Hələ bu sahədə çox işlər görülmə-
lidir.

Abşeron: torpağın 
nəfəsi niyə təngiyir?

Baykal – ən dərin göl
O, kosmosdan baxanda nəhəng ayparanı xatırladır 

 Yer kürəsinin ən böyük şirinsulu gölü olan Baykalın 
dərinliyi 1642 metrə çatır (Xatırladaq ki, Xəzər dənizinin 
ən dərin nöqtəsi 1025 metrdir). Şərqi Sibirin cənubunda 
yerləşən tektonik mənşəli bu gölün təxminən 25 milyon il 
bundan əvvəl yarandığı ehtimal olunur.

X,X əsrin məşhur Sibir 
tədqiqatçısı, coğrafiyaçı, geo-
loq, belarus əsilli alim – İvan 
Çerski yazırdı ki, Baykal gö-
lünə 33� çay axır. Son za-
manlar isə bəzi mənbələrdə 
göstərilir ki, gölə 540-dan çox 
çay tökülür. Bu dürüstləşdir-
mənin müəllifləri öz arqu-
mentlərini əsaslandırmaq 
üçün Baykala axan böyük 
çaylara tökülən kiçik çayla-
rın çox olduğunu söyləyirlər. 

Böyük çaylar isə Selenqa, 
Yuxarı Anqara, Barquzin, Tur-
ka, Qarlı çay, Kiçera, Tıya, 
Qoloustnaya və Buquldeyka 
çaylarıdır. Göldən axıb gedən 
çay isə ancaq Aşağı Anqara-
dır. Müqayisə üçün bildirək 
ki, Xəzər dənizinə 130-dan 
çox çay axır. Onlardan ancaq 
doqquzunun mənsəbi delta 
xarakterlidir. Yəni qalan çay-
lar bir-birinə qarışaraq dənizə 
axır. 

Rusiya Federasiyasının 
İrkutsk vilayəti və Buryatiya 
Respublikasının sərhədində 
– Asiyanın mərkəzində yer-
ləşən bu gölün kosmosdan 
görüntüsü nəhəng ayparanı 
xatırladır. Gölün dibinin dərin 
hissələri dünya okeanı səviy-
yəsindən 11�7 metr aşağıda, 
suyun səthi isə dəniz səviyyə-
sindən 45�-457 metr hündür-
lükdədir. 

Rusiya Federasiyası Hid-
rotexniki Qurğular və Döv-
lət Su Kadastrının Registr 
Mərkəzinin direktoru Sergey 
Bednarukun fikrincə, 31722 
kvadratkilometr səthə malik 
olan Baykal gölünün ərazi-
si Belçika və ya Niderland 
ölkələrinin ərazisinə bərabər-
dir. Gölün səthi böyüklüyünə 
görə dünyanın böyük gölləri 
arasında yeddinci yerdədir. 
Şirinsulu göllərin isə ən böyü-
yüdür. 

Baykalı cazibədar edən 
faktlardan biri də onun bü-
tün tərəflərdən dağ silsilələri 
ilə əhatə olunmasıdır. Bu göl 
şirin su ehtiyatlarına görə 
də dünyada birinci yerdə-
dir. Hətta, Şimali Amerikanın 
Miçiqan, Quron, Yuxarı, Eri 
və Ontario adlı beş gölünün 
birlikdə olan su tutumu Bay-

kalın su tutumundan azdır. 
Bu göstəriciyə görə Baykal 
ancaq Xəzərdən geridə qalır.

Baykalın suyunun şəffaf-
lığından məmnun olan turist-
lər yazırlar ki, hətta suyun 40 
metr dərinliyində olan daşları 
da aydın şəkildə saymaq olar. 
Təbii ki, bu hala yazda rast 
gəlmək olur. Yayda və payız-
da – Günəşin suyu isitdiyi ay-
larda Baykalda bitki və canlı-
lar o qədər fəallaşırlar ki, su 
mavi-yaşıl və daha çox yaşıl 
rəngdə görünür. 

Bu göldə 27 ada var. On-
lardan 12-si böyük adalar sı-
rasındadır. O da məlumdur 
ki, Baykalın ərazisi yüksək 
seysmik zonaya daxildir. Bu-
rada az qala hər gün bir-iki 
ballıq zəlzələ olur. Ancaq 
1��2-ci ildə 10 ballıq zəlzələ 
qeydə alınmış, Selenqa ça-
yının deltasında 200 kvad-
ratkilometrlik ərazi su altında 
qalmışdı. Elə Baykal sözü də 
buryat dilində odpüskürən 
dağ mənasını verir. Sonda 
onu da əlavə edək ki, Bay-
kalda 2�30 növ heyvan və su 
bitkiləri mövcuddur. Hazırda 
bu gölün sahillərində 100 min 
nəfərin yaşadığı �5 yaşayış 
məntəqəsi var. 

İttifaq MİRZƏBƏYLİ 

